
Donostia, 2016ko urriaren 21a

IDAZKARITZA NAGUSIARI

BELARTZA 2 ESPARRUAN LURRAK ISURTZEARI BURUZKO KONTROL MOZIOA

Irabazi Donostia taldeko zinegotzi Loïc Alejandro jaunak, Udalbatzaren Organo Araudiaren 98. artikuluaren

babesean,  honako  KONTROL  MOZIO  hau  aurkezten  du,  2016ko  urriaren  17ko  LURRALDEAREN

GARAPEN ETA PLANIFIKAZIO BATZORDEAN,  Belartza  2  esparruan  lurrak isurtzeari  buruz egindako

interpelazioaren ondorioz.

JUSTIFIKAZIOA

Urriaren hasieran, Añorgako auzotarrek aditzera eman zuten berriro ere lurra isurtzen ari zirela Belartzako

goialdean edo Belartza 2 inguruan. Belartza Harrobia esparrutik ateratako material berria isurtzen ari ziren.

Gogorarazi behar dugu hiru erakunde naturalistek berraztertzeko errekurtsoa jarri zutela, aurreko isurketa

legez kontrakoa zelakoan.

Aurreko isurketaren jarduna Belartza Harrobia esparruko Urbanizazio Proiektuari zegokion. Urbanizazioa

gaur  ikusten  dugunera  arte  gauzatu  zen,  eta  hor  amaitu  zen  (asfaltatzea,  oinezkoen eremu bihurtzea,

kanalizazioak, farolak eta abar). Hala ere, obra oraindik ez da hartu.

Abuztuaren 30ean erabaki zen Sasiburu XXI SLri  obra handiko lizentzia bat  ematea (37-16 espediente

zenbakia) bertan industria nabe bat eraikitzeko, betiere hainbat eskakizunen baldintzapean (sokak jartzea).

Nolanahi  ere,  eskakizun  horiek  bete  gabe  hasi  zen  enpresa  hori  obrak  egiten  eta  lurrak  Belartza  2

esparruan isurtzen.

Ez betetze horren aurrean, Udalak obra geldiaraztea agindu zuen. Hala ere, enpresak lurrak isurtzen jarraitu

zuen, eta Udalak espazioa prezintatu, eta zigor espedientea tramitatu behar izan zuen.

Egun batzuk geroago, dokumentazio guztia aurkeztu zen, eta Udalak etenaldia amaitutzat eman zuen.

Hiru arrazoirengatik ezin da onartu Belartza 2 esparruan (Belartza goialdean) Belartza Harrobia esparruko

lurrak isurtzea:

1. Belartza 2 esparruko Plan Partzialak adierazten du lur balantzeak neutroa izan behar duela.  Horrek

esanahi du ez dela beharrezkoa Belartza 2 esparruan materiala kentzea eta, are gutxiago, materiala

eranstea.

2. Belartza Harrobia  esparruko eraikuntza proiektuaren memoriak adierazten du lurrak zabortegian

isuriko direla, eta ez Belartza 2 esparruan.

3. Belartza  2  esparruan  lurrak  isurtzeko  emandako  behin-behineko  lizentzia  isurketa  proiektuaren

memoriari dagokio. Eta memoria horrek zehazten du urbanizazio lanei dagokiela lurrak isurtzeko

proiektua. Ez ditu aipatzen eraikuntza obrak.

Gure ikuspuntutik, Belartza 2 esparruan egiten ari den isurketa horrek ez du beharrezko legezko bermerik.

Gainera, indarrean dagoen araudiak ez du berez baimentzen urbanizazioa hartu artean inolako eraikuntza

eraikitzen hastea. Eta enpresak ezin izan ditu biak batera egin.

Deigarria  eta  kezkagarria  da enpresa sustatzailearen jarrera. Enpresa hori  aurrez zigortu dute  Belartza

Harrobia  esparruko  lurrak  Belartza  2  esparruan  lizentziarik  gabe  isurtzeagatik.  Hori  zela  eta,  zinegotzi

ordezkariak behin-behineko lizentzia bat sinatu zuen, eta gure ustez lizentzia horrek legezko gabeziak ditu.

Egintza burutuen dinamikarekin jarraituta, enpresak berriro ere isuri ditu lurrak beharrezko baldintzak bete

gabe, eta, gainera, inolako material gehigarririk jaso behar ez duen espazio batean.  Isurketa geldiarazi zen

arren, enpresak isurketarekin jarraitzen zuenez gero, zona prezintatu behar izan da.

Añorgako auzotarrek etengabe ohartarazten diote administrazioari Belartza 2 esparruan zer egiten ari diren.

Izatez,  aurrez  aurreko  elkarrizketak  izan  dituzte  teknikariekin  edo  arduradun  politikoekin,  eta  idazkiak

erregistratu dituzte. Nolanahi ere, Gobernuak jardungo badu, gaiak prentsan atera behar du.

Hortaz, honako ondorio hauek ateratzen ditugu:

 Lehen isurketaren ondorioz ezarritako zigor ekonomikoak ez du eragozteko ondoriorik izan.

 Enpresa,  bere jardunaren bidez,  barregarri  uzten ari  da Udala,  Hirigintza Saila  eta  Hirigintzako

zinegotzia.

 Herritarrei ez zaie jaramonik egiten administrazio bideetatik zerbait ohartarazten dutenean.

 Inolako lizentziarik ez izan arren, enpresak Belartza 2 esparruan lurrak isurtzen jarraitzen du. 

Horrenbeste, honako kontrol mozio hau aurkezten dugu:

KONTROL MOZIOA

1. Donostiako Udalbatzak Udal Gobernuari eskatzen dio Belartza 2 esparruan isurketak egiten ari

den enpresaren kontra ahalik eta zigorrik handiena ezartzea,  eraikuntza lanak eskakizunak

bete gabe egiteagatik eta etenaldia ez errespetatzeagatik, betiere zigortzen diren egintzek izan

ditzaketen interpretazio aukeren barruan.

2. Donostiako Udalbatzak Udal Gobernuari eskatzen dio Belartza 2 esparruan obrak egiten ari

den enpresaren kontra zigorrak ezartzea,  zigorraren mende egon daitezkeen beste egintza

batzuen  ondorioz  (harriak  birrintzea,  leherketak  egitea,  isurketen  ezaugarrien  arloko

eskakizunak ez betetzea).

3. Donostiako  Udalbatzak  Udal  Gobernuari  eskatzen  dio  isurketa  geldiarazteko  beharrezkoak

diren kudeaketak  egitea eta Belartza 2 esparruko obrak egiten ari  den enpresari  eskatzea

berehala ken ditzala eraikuntza obren ondorioz isuritako lurrak.

4. Donostiako Udalbatzak Udal Gobernuari eskatzen dio Belartza 2 esparruan isuritako lur guztiak

kentzeko beharrezkoak diren kudeaketak egitea,  eta esparru horrek berriro landa lurzoruko

kalifikazioa izatea.

Sin.: Loïc Alejandro, 

Irabazi Donostia taldeko zinegotzia.


